
Et me prier ne m’ennuyer d’attendre 

Quelle me peuſt au long ſon compte rendre. 
IE ſens diſt elle

Cent et cent foys douleur aſpre et mortelle 

Plus que ne faict point ne fault que le cele

Nulle des deux

Car le cruel lequel nommer ne veulx 

Amy, qui ha damour rompu les vœux

Certes neſt digne,

Qu’a luy ie parle, ou que luy face ſigne,

Ny de plaiſir ny de colere mine. 

Den dire mal,

De lappeller traiſtre, faulx, deſloyal, 

Et plus cruel que nul autre animal,

Ce ſeroit peu. 

Pour amoindrir de mon courroux le feu

Iayme bien mieulx laiſſer iouer ce ieu 

A la premiere.

